
SELAMAT HARI RAYA HONG KONG

Oleh: Ana Nuqman

“Pakaian dan toiletries” …  “Check !” 

“ Passport ” …  “Check !” 

“Dollar Hong Kong” …  “Check !”

“Bendera Malaysia” …  “Check !”

“Peta dan aplikasi” …  “Check !” 

“ Ticket dan boarding pass” … 
“Check !” 

Suasana yang tenang dengan angin lembut malam itu merancakkan
musyawarah kami suami

isteri. Tiga bulan lepas, secara tidak sengaja mengetik portal
travel AirasiaGo. Banyak tawaran

hebat pada masa itu. Tertarik dengan pakej ke Hong Kong, tanpa
berlengah terus membuat

tempahan. 22hb – 28 hb Ogos 2012. RM590 untuk berdua
beserta penginapan.

“Penginapan dah confirm ke?”, Tanya suami tiba-tiba

“Ana dah call Carlton Guest House, dah beritahu kita late
check-in”, balas aku sambil ligat

menggulung pakaian yang hendak dibawa.

Suami mengangguk-angguk dan terus membelek itenarari. Aku
mengemas backpack   dengan

memasukkan pakaian dan keperluan mengikut urutan hari. Mudah
untuk diambil nanti. Duit

 juga diasingkan dalam sampul khusus, ikut perbelajaan dan
hari. Sambil memegang Dollar

Hong Kong, terfikir aku. Inilah dia antara sembilan mata wang
yang paling banyak diniagakan di

pasaran. Alhamdulillah, tuhan membuka peluang dan kesempatan
untuk kami suami isteri

merealisasikan impian mengembara secara backpackers.  Malam
itu, kedengaran riuh tetangga

menyiapkan juadah beraya esok. Tapi aku dan suami lansung tak
endahkan persiapan lebaran.

Apa yang kami tahu, kami nak beraya di Hong Kong.

**********

Bermulanya pengembaraan.

22hb Ogos 2012, Rabu hari raya ke empat.

Kami keluar dari rumah awal empat jam sebelum penerbangan. Jarak
Lapangan Terbang

Antarabangsa Bayan Lepas dengan Sungai Petani hanya ambil masa
tak sampai sejam.

Bimbang nanti jalan sesak dengan orang yang masih beraya ke
rumah sanak saudara. Keluar

awal lebih selamat. Terperangkap dalam kesesakan bukan pilihan
kami hari ini.

Sangkaan kami meleset kerana aliran trafik lancar. Tiba di
airport jam 12.40 tengahari.

Banyak masa lagi kerana tidak perlu daftar masuk bagasi,
hanya perlu pengesahan dokumen.

Suasana berhari raya masih terasa. Lagu-lagu raya berkumandang
di ruangan berlepas. Kami

ambil peluang solat sunat musafir di surau airport. Panjatkan
doa pada ilahi moga perjalanan


	
8/18/2019 ANTRAV-SELAMAT HARI RAYA HONG KONG-ANA NUQMAN.pdf

3/30

3  Antrav-Selamat Hari Raya Hong Kong-Ana Nuqman 

diberkati dan dipermudahkan. Tak dapat elak rasa gementar,
kerana ini kali pertama meredah

negara orang tanpa agensi pelancongan.

Penerbangan berlepas pada waktu yang dijangkakan. Sepanjang tiga
jam penerbangan, mataku

sikit pun tak mahu lelap. Bukan seperti selalu, tewas selepas
sepuluh minit pertama

penerbangan. Tapi, kali ini habis khatam majalah penerbangan 3
Sixty. Setiap muka surat,

setiap perkataan aku baca. Suami di sebelah juga tak lelap.
Kelihatan seronok melayan

perasaan memandang keluar jendela pesawat.

Tiba-tiba,

“Kruk,krak,kruk,kruk” 

Aku dan suami serentak menoleh ke kanan. Seorang apek yang duduk
di sebelah aku dengan

selambanya mengunyah sebiji timun. Kami tersenyum. Apek itu
terus bersahaja mengunyah

dan memandang tepat seat  depan, tanpa toleh kiri dan
kanan. Rupa-rupanya, hari ini baru aku

tahu timun dapat mengelak rasa mabuk kenderaan. Patutlah apek
itu tak menunjukkan reaksi

walaupun kami senyum-senyum memandangnya. Cuba untuk menahan
mabuk mungkin.

“We have begun our descend to Hong Kong, where the current
weather is warm, and we will be

in the gate in about twenty minutes, We'd like the flight
attendants to prepare the cabin for

arrival and we want to thank you for flying with us
today ..."

Santai pengumuman dari pilot. Aku lihat jam di tangan
menunjukkan lagi lima minit pukul tujuh

malam. Serentak dengan itu juga aku rasakan adrenalin sudah mula
dipamkan ke seluruh

tubuh. Debaran makin kencang. Inilah dia, bakal menjejakkan kaki
kami ke Perlabuhan Wangi

(maksud Hong Kong dalam bahasa Hakka). Negeri yang mendapat
gelaran Pearl Of The Orient ,

selain Pulau Pinang, Manila, dan Sri Lanka.

Proses disembarkasi pesawat sehingga berjalan ke imigrasi
lancar. Aku kembali rasa tenang dan

kami terus ke kaunter khidmat pelanggan untuk membeli kad
Octopus.

“Yes, may I help you”, kami disapa jurukaunter yang ada iras
Jackie Chan .

“We want to buy Octopus Card”.

“You want Tourist Octopus or On-Loan”.

“ Two on-loan, please”.

Banyak jenis kad Octopus  ni sebenarnya. Tapi yang sesuai
untuk pelancong adalah adalah

Tourist Octopus Card   atau On-Loan Octopus
Card . Bagi yang suka untuk dijadikan kenang-

kenangan, Tourist Octopus Card  sangat sesuai.
Pelbagai imej ikonik Hong Kong ada di cetak di

atas kad. Hanya berharga HK$39 tanpa top-up. Bolehlah kumpulkan
semua imej untuk

dijadikan koleksi. Tapi kami pilih on-loan kerana rasa lebih
berbaloi. Deposit HK$50 beserta

baki akan dikembalikan semasa memulangkan kad di kaunter
perkhidmatan nanti. Kad ini

seperti kad pra bayar yang boleh ditambah nilai bila-bila masa
sahaja.

Pelancong ke orang tempatan

Jam 10 malam bas terus bergerak menuju Stesen Hung Hom.
Route bas ini melalui 19  pitstop.

Chung King Mansion berada pada  pitstop  ke-14. Hanya
aku, suami dan seorang penumpang

cina berada dalam bas. Aku memandang sekilas ke belakang.
Mungkin orang Hong Kong,

agakku. Gementar yang aku rasa sebelum touch down  sudah
hilang sama sekali. Tidak

dinafikan perancangan teliti tiga bulan lepas dan tulisan
blogger traveler banyak membantu.

Bandar Hong Kong pada waktu malam bergemerlapan dengan cahaya
neon. Ini menjadikannya

bandar tertinggi paras pencemaran cahaya. Dari Lapangan Terbang
Antabangsa Chep Lap Kok,

sudah boleh nampak bangunan pencakar langitnya. Teringat
kenyataan kawan, “Di Hong Kong

boleh baca novel dalam bilik tak payah buka lampu”. Seterang itu
kawasan bandarayanya.

Kami duduk berdekatan pintu turun. Pemandangan keluar lebih
jelas dari situ. Suami tidak

melepaskan kesempatan mengguna wi-fi percuma dalam bas. Sedang
kami seronok

bersembang dan menikmati suasana, ada suara menyapa dari
belakang.

“N ĭ  hăo , wxvbcxmhkk ” …(aku
sudah tak faham kecuali ayat mula)

Kami tidak perasan bila penumpang cina tadi telah bergerak ke
hadapan.

“Sorry, we can’t speak mandarin” balas aku sambil tersenyum
memandangnya.

“Oh! I thought you are locals” balas penumpang itu sedikit
terkejut.

Penumpang itu sebenarnya dari Taiwan. Dia mahu ke Hung Hom
melawat saudaranya yang

mengajar di Hong Kong Polytechnic University. Dia tak pasti mahu
turun di mana. Aku

tunjukkan route map  yang aku cetak. Penghujung route ini
adalah Hentian Hung Hom. Dia

sangka kami ini orang Indonesia yang bekerja di Hong Kong. Aku
terus senyum pada suami

yang sedang membulatkan matanya.

Aku nampak suami tersenyum juga. Rasa berjaya misi kali ini,
mengembara tanpa dilihat

sebagai pelancong. Kami hanya membawa seorang sebuah beg sandang
yang mana saiznya

besar sedikit sahaja dari pelajar sekolah rendah.

**********

Hong Kong TVB berganti Bollywood di Chung King Mansion

‘Turun dari bas, pusing ke kiri dan jalan terus. Lebih kurang
50m anda akan nampak satu skrin

tv besar dengan label Chung King Mansion. Terus cari lift di
sebelah kiri dan ke tingkat 6 untuk

ke Carlton Guest House. Jangan pedulikan orang yang cuba memujuk
anda untuk menginap di

tempat mereka’. Itulah pesanan-pesanan yang dikutip dalam blog.
Itu jugalah yang kami buat

selepas turun di pits stop 14 Middle Road/Nathan Road.

menyambut kami semasa daftar masuk tadi. Kalau tak kerana dah
lewat malam, memang ajak

suami cari penginapan yang lain.

Tapi tuhan bantu menenangkan hati kami. Semasa keluar bilik
untuk ambil air panas, kami

terserempak dengan Nigeria Si Penyambut Tetamu. Dia sedang sujud
mengadap ilahi di

sebelah kaunternya. Terus kami saling berpandangan. Terpancar
riak lega dari wajah suami.

Bukan aku seorang yang bimbang, dia juga rupanya. Malam itu
tidurku lena diulit mimpi. Esok

mahu meneroka Hong Kong cara kami.

**********

Riang ria kanak-kanak hari kedua

Kedengaran azan subuh berkumandang dari Masjid Kowloon yang
hanya sejauh 270m. Masjid

Kowloon dibina pada tahun 1915 dan berfungsi sebagai Pusat Islam
bagi komuniti setempat.

Semasa merancang itenerari aku ada menjenguk lawam web masjid.
Pada hari Jumaat 24hb

Ogos masjid akan mengadakan hari terbuka sempena sambutan Hari
Raya Aidilfitri. Inilah

agenda utama kami. Tarikh itu esok. Hari ini kami mahu ke
Disneyland!

Selepas bersarapan di bilik, kami terus bergerak ke stesen MTR
Tsim Sha Tsui. Perlu dua kali

bertukar MTR untuk sampai ke Disneyland, satu di Lai King dan
satu lagi di Sunny Bay. Dari

Sunny Bay kami menaiki Disneyland Resort Line. Melangkah kaki ke
dalam koc ini, diri terasa

bagai kanak-kanak. Teruja dengan patung tembaga watak Mickey
Mouse dan Donald Duck

yang menjadi hiasan dalaman koc. Pemegang railing unik,
berbentuk kepala Mickey. Malah,

cermin tingkapnya juga berbentuk wajah Mickey.

Pengunjung masih belum ramai semasa kami tiba di Disneyland
Resort Station. Sempat

meninjau kawasan sehingga ke dermaga resort. Tak sabar ingin
menjelajah taman seluas 22.4

hektar ini. Mesti tak cukup masa seharian. Kepala sudah mula
membayangkan pelan dari mana

ke mana mahu bermula. Antara tips jika ke sini, pastikan kita
membawa air minum dan coklat

sebagai pembekal tenaga. Jangan bimbang kerana makanan berat
sahaja yang akan disita di

pintu masuk. Selain dapat mengalas perut, poket anda juga dapat
diselamatkan daripada

rabak.

Dalam taman tema ini ada dua tempat menawarkan makanan halal.
Suami memang gemarkan

makanan Timur Tengah dan Asia Selatan. Kami memilih untuk
bergerak dari Mainstreet USA ke

Adventure land. Selesai menonton Lion King Show boleh terus ke
Tahitian Terrace. Restoran ini

hanya akan dibuka selepas jam 12 tengahari. Anda dapat makan
nasi beriani ayam di sini

sekitar HK$120 – HK$200. Tapi bagi yang tekaknya
sukakan hidangan Melayu atau jawa, boleh

merancang lawatan ke Fantasy Land dan Mistic Land dahulu. Bila
tiba waktu makan, boleh

nikmati di Explorer’s Club Restoran, dalam kawasan Mistic
Land.

Pastikan kelengkapan solat juga berada dalam senarai semak anda.
Seluas-luas Disneyland ini

tiada  prayer room  atau tempat yang disediakan untuk
solat. Rata-rata blog yang kami baca,

menyatakan kawasan sekitar Mickey’s Philhar Magic di Fantasy
Land sesuai  untuk menunaikan

solat. Kedudukannya pada penghujung taman menyebabkan kurang
pengunjung di situ.

Berdekatan dengan tandas, ada kawasan parkir stroller sesuai
untuk dihamparkan sejadah.

Pengalaman sendiri dengan cerita-cerita blogger berbeza sekali.
Pengunjung masih ramai di

Mickey’s Philhar Magic, walaupun jam sudah menunjukkan lima
petang. Kami tidak punya

pilihan. Boleh kata setiap pelusuk Disneyland pada hari itu
dipenuhi orang. Setelah berwuduk,

kami duduk memerhati ruang dan peluang yang sesuai menunaikan
kewajipan. Suami

menghamparkan sejadah pada tempat yang rata dan bersih. Aku
mengawasi backpack  kami.

Tanpa sedar, seorang demi seorang pengujung menyusun
stroller   membentuk lengkungan

berdekatan tempat suami bersolat. Kami seolah-olah sedang berada
dalam bilik kecil. Sehingga

aku sendiri selesai bersolat, barulah stroller itu dialihkan.
Serentak selesainya persembahan

dalam dewan Mickey’s Philhar Magic. Dalam hatiku terbit tarbiah,
hebatnya percaturan Allah

untuk kita yang mahu menjaga agamanya.

Seharian kami habiskan masa di taman tema Disneyland. Biar
betul-betul jadi budak-budak.

Baru rasa berbaloi HK$399 yang dibelanjakan untuk tiket masuk.
Paling puas hati bila dapat

menyaksikan perarakan semua karektor Disneyland di penghujung
lawatan. Suami yang pada

mulanya agak berat mahu tunggu sehingga perarakan, sudah mula
beri respon aktif memanggil-

manggil Cinderella. Mahu buat aku cemburu gamaknya, tapi tak
terkesan. Aku yang berdiri

melonjak-lonjak di situ adalah anak kecil berumur 10 tahun,
bukan lagi isterinya.

Perjalanan pulang ke hotel adalah yang paling memenatkan. Semua
pengunjung berpusu-pusu

mahu menaiki tren MRT sejurus persembahan perarakan tamat. Tiada
tempat duduk untuk

kami melepas lelah. Mujur dari stesen Tsim Sha Tsui ke hotel
tidak jauh. Cepat-cepat dan

panjang-panjang langkah kami menuju hotel. Penat! Selesai solat,
kedua-dua kami bagai kain

buruk. Malam itu, kemeriahan lampu neon dan bingit metropolitan
tidak lansung menganggu

lena kami.

**********

Penulis bergambar kenangan di hadapan pintu masuk utama
Disneyland

Kawasan sesuai solat: “Perasan atau tidak sesuatu yang lucu pada
seorang pengunjung di belakang

penulis?” 

Beraya dengan flora dan fauna

Jumaat, 24hb Ogos 2012.

Kami bersiap-siap untuk ke Masjid Kawloon. Aku ada bawa kuih
raya dari Malaysia untuk

dikongsi bersama komuniti islam dalam aktiviti hari terbuka
nanti. Walaupun sudah masuk

Syawal yang ke enam, aku masih beria-ia mengenakan busana baju
kurung dan suami berbaju

melayu lengkap bersampin.

“Ish! Kerja gila tak ini bang” aku mula cuak. Malu pun ada
sebenarnya.

“Bukan selalu”, suami menjawab sambil tersenyum dan
membetulkan songkoknya.

Suasana pagi cerah. Indah juga dapat jalan bergandingan begini.
Hong Kong pada bulan Ogos

musim panas, tapi cuaca pagi ini nyaman. Dalam jarak pandang 10
meter, Masjid kelihatan

lengang. Tidak seperti ada Majlis hari terbuka.
‘Mungkin majlis di dalam’. Aku bermonolog.

Setibanya betul-betul di hadapan kain rentang di pintu utama,
aku jelas-jelas mempamerkan

wajah hampa.

“Tarikh lain lah bang, minggu depan”. Aku lepaskan
kekecewaan.

“Tak apalah, jom kita masuk solat tahiyatul masjid dulu. Lepas
tu kita pergi beraya dengan

burung kat Taman Kowloon sebelah ni”, suami
berseloroh. 

Awal Ramadan semasa merancang untuk ke Hong Kong, aku cuba
hubungi pihak jawatankuasa

masjid. Tapi, tiada maklum balas. Oleh kerana jemputan ke majlis
ini terbuka, kami masukkan

dalam tentative untuk turut beraya di sini. Nampaknya tidak
tercapailah hasratku.

Seusai solat sunat, kami ke Kowloon Park. Cantik. Taman ini
seluas 13.3 hektar, dibahagikan

pula kepada beberapa taman mini di dalamnya. Semasa zaman
Kolonial British, kawasan ini

adalah berek yang menempatkan askar India. Kini, hanya tinggal
sebuah sahaja banggunan

berek yang dijadikan Hong Kong Heritage And Discovery
Centre.

Menariknya, di sini terdapat Avenue Of Comic Stars yang terletak
berdekatan pintu masuk Park

Lane Shopper's Boulevard. Terhibur juga dapat mengenal 24 figura
karektor komik tempatan

dan 10 plak tembaga cap tangan kartunis yang dipamerkan pada
laluan sepanjang 100m.

“Duduk sini sekejap, abang ada surprise”.

“Eh!, belum sempat bertanya, suami sudah bingkas
bangun. 

Tidak sampai sepuluh minit dia kembali dengan mengangkat tangan
menunjukkan sesuatu.

“Jom, kata nak beraya” sambil tersenyum mengusik menunjuk dua
tiket Taman Aviari yang

berada di tangannya. Aku berlakon menunjukkan muka cemberut
tanda kecewa, kemudian

kami sama-sama gelak besar.

Taman Aviary ini menempatkan lebih 100 spesis burung di dalam
sangkar. Sebuah tasik buatan

dibina untuk melengkapkan lanskap seakan habitat sebenar.
Pemandangan burung-burung liar

yang singgah bermigrasi memutih di sekitar tasik menjadikan
Taman Aviari Hong Kong bak oasis

hijau di tengah-tengah kota batu. Tidak terasa kami menghabiskan
masa dua jam di sini.

Jam di tangan baru menunjukkan pukul 11 pagi. Perut sudah
berkeroncong. Pagi tadi hanya

menjamah sekeping roti Gardenia, bekalan dari Malaysia. Kaki
mula lenguh. Bukan dekat jarak

penerokaan kami pagi ini. Aku, walaupun berbaju kurung gigih
memanjat ‘bateri’(meriam

lama) untuk berposing.

Akhirnya kami sepakat duduk di hadapan Hong Kong Heritage And
Discovery Centre. Makan

kudapan kuih raya yang dibawa khusus untuk Majlis Hari Terbuka
Masjid Kowloon. Seronok

dapat makan kuih raya di tepian air pancut. Sambil
sembang-sembang pasal kami, keluarga,

dan dunia. Sedang asyik berborak, seorang pak cik cina berjalan
menuju ke arah kami.

“ Are you from Malaysia”, tekanya. 

“Yes!” kami menjawab serentak, seronok bila ada orang
bertanya. 

“I thought so”, yakin benar bunyinya.

“I miss to see malays cloth. Actually I used to work in Johor as
an   army before your

independence. It’s Tanah Melayu back then. I love malay food and
malay peoples are so nice”

Wah! Hampir terbuka mulut kami mendengar pujian pak cik cina
tadi. Bukan selalu orang

melayu diberi kredit oleh orang luar. Dia memperkenalkan dirinya
sebagai Jason, sudah

berumur 70 tahun. Kami mempelawanya menjamah kuih yang di bawa.
Walaupun bukan kuih

tradisional, tapi dia suka. Pak Cik Jason meminta untuk
bergambar bersama. Sebelum pergi

meninggalkan kami, dia berjanji akan mengunjungi Malaysia dalam
masa terdekat ini.

Kami bergegas ke Masjid setelah azan berkumandang. Aku begitu
teruja kerana ini kali kedua

dapat menunaikan solat jumaat. Kali pertama semasa di Mekah
tahun 2010. Ruang solat

wanita disediakan khusus tanpa perlu bertembung dengan kaum adam
yang mahu menunaikan

kewajipan mereka. Selesa dan besar juga ruangnya. Ini juga kali
kedua aku mendengar

khutbah yang aku tidak faham butir bicaranya. Dulu semasa di
Mekah, khubah dalam bahasa

arab. Tetapi masih dapat meneka gist   yang
disampaikan oleh khatib. Di sini khutbah

disampaikan dalam bahasan urdu. Walaupun aku cuba amati
betul-betul, yang dapat aku

tangkap butir perkataannya hanyalah nahi, mohabat dan janam.
Maklum sahaja, itulah dialog

clichè filem hindi.

Selesai solat, aku bergegas ke tangga pintu masuk utama masjid.
Berjanji menunggu suami di

situ untuk menghulurkan kuih raya pada jemaah yang keluar dari
masjid.

“Sedekah!, sedekah!” senyum suami semanis mungkin, menawarkan
kuih raya. Ukhuwah islam

itu indah. Begitu mudah mereka mengambil dan menyuap ke mulut.
Tanpa prejudis. Di satu

sudut, aku dengan lagak paparazzi menekan butang
shutter   kamera. Snap! Ku abadikan

kenangan kami beraya di Hong Kong gaya terjah.

**********

Dari kiri: Suami penulis bersama ‘Pak Cik Jason’, Kanan: Suasana
semasa mengedarkan kuih raya

selepas solat Jumaat

Pemburuan Plak Aktor Hong Kong

Jika Hollywood terkenal dengan Walk Of Fame, Hong Kong pula ada
Avenue Of Stars. Terletak

di persiaran Perlabuhan Victoria. Laluan sejauh 400m ini menjadi
setting  kepada kenangan

perfileman Hong Kong dahulu dan kini. Plak-plak pelakon box
office seperti Jakie Chan, Bruce

Lie, Jet Li, Chow Yun-fat, Maggie Cheung dan Dato’ Michelle Yeoh
di abadikan di sini.

Kami ke sini agak lewat. Cadangnya mahu tunggu matahari
terbenam. Bila lagi mahu

beromantis kan? Latarnya pun sudah sesuai sangat. Ditemani
iluminasi cahaya dari bangunan

pencakar langit. Bayu laut menepuk-nepuk manja di pipi. Ish!
Pasti asyik (bab-bab romatis ini

biasanya hanya imiginasiku).

Target utama sebenarnya mahu menyaksikan ‘Symphony Of
Light’(Persembahan lampu sorot

dan muzik). Persembahan berdurasi 14 minit ini adalah aktiviti
‘must do’ jika berada di

Pelabuhan Victoria. Cahaya yang dipancarkan kepada bangunan dari
kedua-dua arah

Perlabuhan Victoria sungguh cantik (keterangan dari ‘Pak Cik
Google’). Inilah tarikan utama

mengapa persiaran ini sesak di waktu petang.

Suami mencadangkan kami main game. ‘To kill the time
activities’(hu…hu…hu…, maklumlah

kinestetik). Peraturanya ialah mesti bergambar dengan sebanyak
mungkin plak pelakon Hong

Kong. Setiap kali bergambar mesti  posing  bersama
pelancong atau orang tempatan yang

memegang Jalur Gemilang (oh! Ini rupanya ini agenda dia minta
bendera masa mengemas

tempoh hari). Dalam masa 30 minit kami akan bertemu kembali di
hadapan patung Bruce Lee.

Aku tiba dulu di lokasi penamat. Dari jauh aku nampak Encik
Suami berlari-lari anak menuju ke

arahku. ‘Biar betul Abang Aji ni. Lagak Running Man saja buat
aktiviti ini. Bersungguh!’.

Ngomel aku dalam hati.

“Ana, ada emergency ”, kata suami yang berpeluh-peluh dan
tercungap-cungap.

“Kenapa ni?”, aku sudah cemas bila lihat suami begitu.

“Nak kena balik hotel segera, abang nak qado hajat” 

Nyet! Cepat saja tangan ini mencubit lengannya. Memang suka buat
orang nak luruh jantung.

Langsung perancangan untuk menonton ‘Symphony Of Light’ terpaksa
dibatalkan.

**********

Penulis dan suami sebelum game 

bermula

Melihat Hong Kong melalui pandangan mata burung

Anda dikira belum pernah ke Hong Kong jika belum menjejakkan
kaki di The Peak. Begitu sekali

penangan puncak Gunung Austin ini. Nama lainnya, Victoria Peak.
Pada asalnya adalah

penempatan musim panas yang dibina oleh Kolonial British seawal
abad ke-19. Pemandangan

panoramik dari puncaknya sentiasa menggamit pelancong untuk
berkunjung ke sini. Kawasan

ini juga dikatakan adalah antara nilai hartanah tertinggi di
Hong Kong.

Kami terpaksa membatalkan lawatan ke Golden Bauhinia Square yang
terletak di Wan Chai.

Jika mengikut itenerari, kami ingin melawat tugu yang menjadi
simbol penyerahan Hong Kong

pada tahun 1997 kepada China. Dari sana kami akan bergerak ke
Masjid Ammar and Osman

Ramju Saddick and Islamic Centre(Masjid Wan Chai) untuk makan
tengahari. Selepas Zohor

baru ke The Peak.

Banyak bloger yang pernah berkunjung ke The Peak menyarankan
untuk pergi sebelah petang.

Waktu petang sesuai kerana anda boleh menikmati kedua-dua
suasana siang dan malam.

Namun, perubahan kepada pelan asal terpaksa dilakukan. Suami
bimbang sebelah petang

cuaca tidak mengizinkan. Bulan Ogos ini juga adalah musim
Typhoon di Hong Kong.

“Ah! Sudah, plan berubah ni”. Mujur aku awal-awal lagi sudah
download  aplikasi Citymapper  

dari google store.

Keluar dari stesen MTR Central kami terus mencari hentian bas
shuttle 15C. Rupa-rupanya kami

telah mengambil exit yang salah. Berputar-putar mencari,
akhirnya bertemu dengan Star Ferry

Pier. Menurut apps, bas ke Peak Tram boleh diambil di Pier 8.
Sekali lagi kami mati kutu bila

mendapati Pier 8 ditutup untuk penyelenggaraan. Hentian bas 15C
telah dipindahkan. Nak tak

nak terpaksa ambil teksi. Dari harga HK$4, kami terpaksa keluar
belanja HK$25.

Mujur kami keluar dari penginapan pagi tadi seawal jam tujuh.
Jam 9 kami sudah berada di The

Peak. Masih terasa suasana pagi yang sejuk dan nyaman. Cuaca
cerah dan sangat sesuai untuk

mengabadikan potret kenangan. Pemandangan Hong Kong dapat
dilihat 360° dari The Sky

Terrace 428. Pasti anda akan terasa bak burung helang memerhati
bangunan pencakar langit

yang bertebaran di sekitar kepulauannya.

Kami mencari Madame Tussaud. Destinasi seterusnya setelah puas
merakam panorama

sekeliling. Seperti di Kota London, muzium patung lilin ini
menempatkan lebih daripada 100

patung selebriti terkenal. Tiket entri HK$240 : Bergambarlah
sepuasnya dengan tokoh atau

artis kegemaran anda. Hanya figura Jakie Chan dan Obama sahaja
menjadi hak eksklusif pihak

muzium. Perlu pula bayar HK$90. Barulah anda akan dapat
berposing di sebelah watak popular

ini.

Suami penulis

menunjukkan posisi

natural   berdiri 45°

semasa tram mendaki

naik ke The Peak

Tidak melepaskan

peluang bergambar

dengan patung lilin

Jackie Chan

Penulis dan suami

berangan di Madame

Tussaud

**********

Kau tengok aku, aku tengok kau.

Perut sudah berkeroncong minta diisi. Memang sengaja
reserved   perut ini untuk makan di

kantin Masjid Wan Chai. Tersohor kantin yang terletak di aras 5
masjid dalam kalangan traveler

yang pernah ke Hong Kong. Di buka pada tahun 2005. Restoran ini
adalah antara yang

menyediakan dimsum halal di Hong Kong. Bagi yang mencari
pengalaman gastronomi semasa

kembara pastikan kantin ini berada dalam senarai ya!

Dari Peak Tram kami ke MTR Central untuk ke Stesen Wan Chai.
Apabila tiba di Wan Chai,

sekali lagi kami hilang arah. Puas bertanya dengan orang, tapi
petunjuk yang diberi

menyasarkan kami lebih jauh dari lokasi. Akhirnya kami berhenti
di hadapan 7 Eleven untuk

minum sambil melihat semula peta Wan Chai dalam apps.

“Abang, Ana rasa arah sini”, sambil menunding jari ke arah dua
orang wanita bertudung yang

berjalan menuju lorong pada Tak Yan Street. Mereka ini aku sudah
perhatikan dari jauh lagi,

semasa mereka melintasi Wan Chai Road. Rancak bersembang sambil
berjalan bersahaja. Ya!

Pasti bukan pelancong.

Suami bingkas bangun, dan menarik tangan aku untuk mengekori
mereka. Dia terus dapat

menangkap maksud aku menunjukkan dua orang wanita bertudung
tadi. Mereka tidak

kelihatan seperti pelancong. Warga Indonesia ramai bekerja
sebagai amah di Hong Kong.

Mereka mungkin antara yang keluar outing bersama
rakan-rakan.

Hai! Rasa seperti filem James Bond . Menyelit di
celah-celah lorong yang sesak dengan peniaga

cina. Cuba mengejar orang yang dikehendaki di hadapan. Si hero
memegang tangan

heroinnya.

“Aduh!”  terpacul keluar dari mulut bila kaki aku
tersadung. Mujur suami pegang erat, kalau

tidak mahu tersungkur. Makanya, jangan berangan loh!

Tiba di selekoh ketiga, kami rasa lega bila nampak bangunan yang
tertulis Masjid Ammar and

Osman Ramju Saddick. Dua perempuan yang kami ekori tadi terus
masuk ke dalam bangunan

masjid. Licik juga kami, sampai sudah mereka ini tidak sedar
kami menyusuri mereka.

Kami bersepakat untuk jama’ takhir memandangkan sudah
hampir waktu asar. Suami teringin

nak berjemaah. Kami mencari lift untuk ke aras 5. Sebaik pintu
lift dibuka, aroma makanan

menusuk hidung. Perut kembali mendedangkan lagu. Meriah suasana
dalam kantin. Hampir

setiap meja penuh.

Suami menunjukkan satu meja yang berdekatan kaunter makanan.
Meja lapan kerusi itu hanya

tinggal dua tempat kosong. Sepasang warga emas duduk bersama dua
anak lelakinya. Kami

berisyarat untuk duduk dan salah seorang anakya tersenyum
mengangguk.

Di sebelah aku ada pasangan muda lingkungan umur lewat 20-an.
Dari rupa… ‘typical malay’ .

Aku mencari ruang untuk bertanya, adakah dari Malaysia. Tapi
tidak berpeluang. Langsung

tidak menunjukkan minat untuk berinteraksi. Selesai makan
suaminya bingkas bangun.

“I tunggu you kat luar”. Kata si suami sambil mencuit isterinya
yang sedang menghabiskan

minuman. Confirm melayu. Si isteri pun bangun mengekori
suaminya. Aku rasa…(dengan gaya

anak mata digerakkan ke kiri dan ke kanan). Baiklah, bersangka
baik. Mungkin sedang

bergaduh.

Baru aku perasan suami sendiri di sisi sedang berkerut-kerut
kening membaca menu. Aku pun

membelek menu yang berada di tangan. Alamak aih!, tulis cina.
Mujur setiap menu itu

disertakan gambar. Setelah minda yang terkejut tadi tenang
sedikit baru nampak ada

keterangan kecil dalam bahasa inggeris pada setiap gambar.

“Nak makan apa ni” tanya suami 

Penulis dan suami membelek menu

Belek depan ke belakang dan belakang ke depan semula.
“Yang ini lah bang” sambil menunjuk

menu set nasi kantonis.

Suami memilih untuk makan set nasi kambing goreng bersama
jintan. Suami ambil 2 set

dimsum yang disorong oleh pelayan dalam troli. Apabila buka
sahaja penutup kukus dimsum,

kelenjar pituitari terus merembeskan air liur yang banyak (Eh!
Ke aku ni lapar sangat). Tak

tunggu lagi, terus ambil dan cicah ke dalam sos istimewa diberi
pelayan tadi. Hmm…bila digigit

dimsum yang masih panas tu, kelazatan inti daging terasa. Sos
bijan, hot and spicy   cukup

menyengat. Sekejap sahaja licin dua set.

Bila set nasi yang dipesan sampai ke meja, kami berdua
ternganga. Satu set porsinya dua

hingga tiga orang makan. Kami pula order seorang satu set.
Patutlah nyonya yang mengambil

pesanan kami membuat gaya terkejut. Kami makan set nasi kantonis
dan ‘tapau’ set yang lagi

satu. Ada juga rezeki untuk makan malam nanti.

Harga makanan di kantin ini jauh lebih murah daripada makanan
halal lain di sekitar Hong Kong.

Untuk set nasi, kebanyakannya berharga HK$25 hingga HK$ 40
sahaja. Patut tempat ini sentiasa

 full house.

Azan Asar berkumandang seelok kami selesai makan. Terus
segerakan bersolat kerana aku

ingin sangat ke kedai menjual peralatan bakeri dan bento. Kedai
ini sangat terkenal kerana

terdapat pelbagai acuan bento dan kek yang unik. Tidak sampai
lima minit dari masjid kami

bertemu kedai I Love Cake. Rambang mata aku dibuatnya. Semua
benda rasa nak beli.

Semuanya tiada di Malaysia. Suami sudah dua kali menunjukkan jam
di tangan. Minta cepat-

cepat beli.

“Nanti kita tengok di Mongkok” gesa suami. 

“Tak ada, Ana sudah research. Mongkok tu Ladies Market, baju
banyak lah”,

“Abang bagi masa 10 minit lagi, kalau tak beli juga kena denda”,
sambil dia senyum nakal.

“Okay-okay”, jawab aku sambil kerling ke sisi. Terus aku ambil
pemotong sandwich Mickey

Mouse yang comel dan juga acuan biskut figure Hello
Kitty 3D. Selepas buat bayaran di kaunter

kami bergerak ke Mongkok.

Sesak, lorong-lorong kecil dipenuhi dengan pelbagai jenis
pakaian dan aksesori. Tak banyak

beza susun aturnya dengan Petaling Street. Cuma Ladies Market
ini luas empat kali ganda

daripadanya. Tips bershopping di sini: pastikan tidak memegang
barang yang anda tidak

berhajat untuk beli. Bukan senang nanti mahu melepaskan diri
dari peniaga. Jika mahu tawar

menawar, sebut terus harga paling rendah.

Kami pusing-pusing tapi tidak bershopping. Kebetulan sebelum ke
Disneyland tempoh hari,

secara tidak sengaja masuk satu lorong berdekatan Chung King
Mansion. T-shirt, keychain dan

 juga pen untuk cenderahati di situ lebih murah dari Ladies
Market. Esok sebelum ke Airport

kami akan ke situ.

Pukul sepuluh malam baru kami sampai di Carlton Guest House.
Inilah satu-satunya malam

semasa di Hong Kong kami pulang lewat. Sepanjang hari tidak
terasa letih. Bila sudah nampak

tilam dan bantal, lup! Padam terus bateri. Tidur mati.

**********

Selamat tinggal Hong Kong.

Selepas solat subuh kami sambung tidur, letih sungguh. Flight
jam 8 malam. Ada masa untuk

recharge  tenaga. Selepas check out   dari
guesthouse, kami makan nasi beriani di restoran

Pakistan. Restoran ini betul-betul berdepan dengan pengurup wang
dalam Chung King

Mansion.

Selesai makan, kami mencari cenderahati untuk dibawa pulang.
Target kami ke lorong yang aku

 jumpa secara tak sengaja pada hari Khamis lalu. Lorong
kecil yang hanya saiz sedepa itu

mengingatkan aku dengan “Lorong Sempit”. Syurga shopping aku
masa remaja. Laluan ulang

alik kelas tuisyen. Tempat banyaknya duit poket aku di laburkan.
Pada yang berasal dari Alor

Setar pasti punya trivia itu.

Setelah selesai ‘memborong’, kami ke hentian bas pada malam
mula-mula sampai. Bas A21 tiba

di hentian, tapi tidak membenarkan penumpang naik. Tiba lagi
satu bas, perkara yang sama

berlaku. Hampir sejam, baru perasan. Sepatutnya kami tunggu di
seberang jalan. Choi! Terus

melintas. Tidak sampai lima minit bas A21 sampai.

Kali ini kami duduk di tingkat atas. Mahu menikmati sepenuhnya
pemandangan pelabuhan

wangi ini sebelum menjejak kami ke tanah air. Entah bila lagi
akan berpeluang ke sini. Semoga

sepanjang selusur pengembaraan ini dapat kami ibrahkan buat diri
untuk menjadi insan yang

lebih baik dan bersyukur.

Satu perkara yang pasti, kami akan terus menjadi pengembara.
Seperti petikan terjemahan

bait-bait puisi Iman As Syafie.

‘Air jika bergenang, ia akan membusuk,

Singa jika tidak meninggalkan tempatnya, manakan dapat
buruan,

Busur jika tidak meninggalkan panahnya, manakan mengena
sasaran,

Matahari jika tidak bergerak di angkasa, kita mungkin
kebosanan,

Bulan purnama jika tidak menghilang, manakan kita akan
merindunya,

Perak jika masih tertanam, ia bagaikan debu,

Cendana jika masih di bumi, tak beza ia dengan kayu bakar,

Tapi, jika cendana meninggalkan tempatnya ia akan mahal,

Perak jika meningalkan tanahnya, nilainya bagai emas…’ 

                                 · HACCP, GMP, latihan, kualiti serta pengurusan krisis. ... saya tahu bagaimana rasanya tidak mempunyai apa-apa ... Di Hong Kong, %46% daripada warga bandar bergantung hidup pada

                            

                                                    
                                Admission-POA), dan penjelasan singkat tentang jaringan sekolah POA "Profil Sekolah Menengah" — memberikan informasi dasar tentang sebagian besar sekolah menengah di Hong Kong

                            

                                                    
                                8 Conlay · 2020. 7. 15. · Arkitek dan pereka dalarnan dari Hong Kong, Steve Leung & YOO telah diberi tanggungjawab ke atas projek ini. Beliau merupakan antara pernaln industri

                            

                                                    
                                NOTIS AWAM Pelanggan yang dihormati,...NOTIS AWAM Pelanggan yang dihormati, jika anda dapati: Anda telah melawat tanah besar China (termasuk Hong Kong , Macau and Taiwan) , Korea Selatan

                            

                                                    
                                Hong Kong Manjakan Mata Manjakan Rasa Id

                                Star Cruises Annual Report 2008 - Genting Hong Kong · Star Cruises Annual Report 2008 CHAIRMAN’s STATEMENT 04 The redeployment of SuperStar Virgo to Hong Kong was part of a shift

                            

                                                    
                                Celebrating 23years of excellence · Dubai . Abu Dhabi . RAK Villa, UAE . BUILDING SERVICES CONSULTING ENGINEERS . London . Hong Kong Macau . Kuala Lumpur . Dubai . Abu Dhabi . Villa

